ՀԻՄՆԱՎՈՐՈՒՄ
«Ոստիկանությունում ծառայության մասին» օրենքում 
փոփոխություններ և լրացումներ կատարելու մասին» օրենքի նախագծի ընդունման անհետաձգելիության վերաբերյալ

«Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագիծը մշակվել է հետևյալ հիմնական նպատակներով՝
1. [bookmark: _Hlk193462638]Հանել ոստիկանությունում ծառայության անցնելու տարիքային սահմանափակումը՝ ընդլայնելով ոստիկանությունում ծառայության անցնելու՝ ՀՀ քաղաքացիների հնարավորությունները։ Արդյունքում, հնարավորություն կտրվի ոստիկանությունում ծառայության անցնել նաև 35 տարին լրացած ՀՀ այն քաղաքացիներին, որոնք իրենց անձնական հատկանիշներով, գործնական կարողություններով, կրթությամբ, ֆիզիկական պատրաստականությամբ և առողջական վիճակով կարող են կատարել ոստիկանության գործառույթները։
1. Հաշվի առնելով ՀՀ ներքին գործերի նախարարության ոստիկանության համայնքային ոստիկանության՝ որպես 4 հենասյունային ուղղություններից մեկի ձևավորումը՝ համայնքային ոստիկանությունը օպերատիվ կերպով համալրել արհեստավարժ կադրերով։ Հաշվի առնելով համայնքային ոստիկանների պատրաստման կրթական գործընթացի տևականությունը՝ քրեական ոստիկանության օրինակով համայնքային ոստիկանությունն առավել թիրախային կրթական ծրագրի շրջանավարտներով օպերատիվ կերպով համալրելու համար նախատեսվում է իրականացնել համայնքային ոստիկանի որակավորման մեկանգամյա արհեստագործական կրթական ծրագիր, որին կարող են մասնակցել բարձրագույն կրթություն ունեցող քաղաքացիները և ոստիկանության գործող ծառայողները։
1. Լավարկել ոստիկանությունում առաջին անգամ պաշտոնի նշանակված ծառայողների ատեստավորման գործընթացը։ Գործող իրավակարգավորումների համաձայն՝ ոստիկանությունում առաջին անգամ պաշտոնի նշանակված ծառայողը ենթակա է ատեստավորման ոչ շուտ, քան պաշտոնի նշանակվելուց վեց ամիս անց: Նախագծով առաջարկվում է վերանայել նշված ժամկետը՝ ոստիկանությունում առաջին անգամ պաշտոնի նշանակված ծառայողին հնարավորություն տալով ատեստավորվել նշանակումից երկու ամիս հետո։
Հաշվի առնելով վերոգրյալը՝ ՀՀ ներքին գործերի նախարարության ձևավորմամբ մեկնարկած բարեփոխումների ամբողջականությունն ապահովելու, այդ թվում՝ հենասյունային ուղղություն հանդիսացող համայնքային ոստիկանության կառուցվածքային փոփոխություններն ավարտին հասցնելու, համայնքային ոստիկանության արդյունավետ գործունեություն ապահովելու և գործնականում առօրյա խոչընդոտ հանդիսացող, էական բարելավման կարիք ունեցող որոշ ընթացակարգերի լավարկման նպատակով անհրաժեշտություն է առաջացել «Ոստիկանությունում ծառայության մասին» օրենքում փոփոխություններ և լրացումներ կատարելու մասին» օրենքի նախագծի ընդունումը համարել անհետաձգելի։



ՀՀ ներքին գործերի նախարարություն
